
Graf Ulrich von Berg, genannt von Schelklingen, eignet dem Kloster Salem
die Wiese zum Hagen.

Ohne Ortsangabe, 1292. Februar 14.

Ich grave Ůlrich von Berge, von Schælkelingen genant, tůn kunt allen den
die disen brief sehent, hoe rent oder lesent, daz die drige Boe llær von Bilringen
Hainrich Albreht unde der junge Boe ller hant gegeben ze koffenne die wise
zem Hagene1, aht mannemat, den herrun von Salmanswiler umbe vierzehen
phunt Haller, der phenninge sint gewert gar unde gænzeli. Dise wise gaben
die vor genanten Boe ller uf in mine hant unde gab ich unde gibe sie uf mit
minen willen unde mit miner hant hin an den hof ze Tiuphenhulwe oder
swa sie die herren von Salmanswiler hin wen. Dise wise ist gegeben fui r ain
friges aigen unde ist ŏch fri unde furcihent sich die vor genanten Boe ller aller
ansprach umbe dise wise beidu von in unde von ir erben unde ŏch von ir erben
unde ŏch von ir brůder maister Cůnrat von Burgowe, an des stat sie dis gůt
hant uf gegeben. Dis koffes sint geziuge herre Berhtold von Gundelvingen ain
ritter, Cůnrat Fulhi, Ůlrich Fulhi, Cůnrat Zæhe der amman von Ehingen, Ůle
der alte amman, Cůnrat der Hainburge, Cůnrat der Walch unde Herman der
gebutel. Daz dirre kof ganze unde feste si, so henke ich min insigel an disen
brief ze ainer urkunde alles des dirre brief hat geseit.

Diz beschach unde wart dirre brief geschriben, do von gotes gebui rte waren
tusunt jar zwai hundurt jar unde zwai unde niunzig jar, an sant Valentins
tage.

—

Textabdruck folgt dem Original.

Abhangendes Siegel, s.WUB, Bd. VI, S. 400, Nr. 2007. Auf dem Rücken der Urkun-
de ziemlich gleichzeitig: Die Boeller hant die wise zem Hagene bi Bilringen verkoifet
dem closter von Salmenswiler.

1Flur bei Kirchbierlingen.

Beschreibstoff:
Pergament

Sprache:

Ausstellungsort:
Ohne Ortsangabe

Ortsindex:
Berg Wohnplatz (16762)

Berg, Ehingen (Donau), UL

Burgau, GZ

Ehingen (Donau) Wohnplatz (16771)

Ehingen (Donau), UL

Gundelfingen Wohnplatz (15913)

Gundelfingen, Münsingen, RT

Kirchbierlingen Wohnplatz (16782)

Kirchbierlingen, Ehingen (Donau), UL

Schelklingen Wohnplatz (16943)

Schelklingen, UL

Landesarchiv Baden-Württemberg: Württembergisches Urkundenbuch Online
Band X., Nr. 4222; Stand 23. April 2024
(http://www.wubonline.de/?wub=5181)



III

Schloss Salem : Salem FN

Schloss Salem Wohnplatz (18257)

Tiefenhülen Wohnplatz (16795)

Tiefenhülen, Ehingen (Donau), UL

